
Odur şâ'ir ki şi'ri etmeye tab'a kelâl îrâs

Vere gittikçe zevk u şevk-ı dîger izdiyâd üzre



Odur şâ'ir ki anber-pâş ola her satr- ı eş'ârı

Hat-ı reyhân-nisâr-ı dilber-i hûri-nijâd üzre



Aña şâ'ir denilmez kim geze sük-ı belâgatte

Metâ'-ı şi'ri bin yıl dûş-ı dellâl-ı mezâd üzre



Aña şâ'ir diñilmez kim verip terzîk ile zînet

Ola bî-hûde kilk-i desti teksîr-i sevâd üzre



Aña şâ'ir denilmez kim ola serdî-i tab'ından

Hemân yah-pâre-vârî reşh-i kilki incimâd üzre



Benim ol şâ'ir-i isâ-mü'essir kim gelir nutka

Ger i'câz-ı beyânım olsa feyz-efken cemâd üzre



Eder ammâ ki misl-i kalıb-ı bî-rûh-ı dem-beste

Düşünce tâb-ı fikr-i rûşenim akl-l cevâd üzre



Nigehbânımki şimdi âlem-i nazma olur tab'ım

Ekâlîm-i beyânı ser-te-ser feth ü küşâd üzre



Süleymânımki gîti-i beyâna leşker-i ma'nâ

Olur nâ-çâr hükm-i re 'yime hep inkıyâd üzre



Dilîr-i ma'niyim kim havf-ı şemşîr-i zebânımdan

Olur hussâd-ı dûn-ı kîne - ver arz-ı vedâd üzre

